
So gaan van ons lede
al die Woensdag uit
Van Stadens toe. Dit
reén en is baie koud,
maar dit sit nie 'n
Sawanant af wat wil
kamp nie.

Donderdag het daar meer karavane bygekom. Die weer was baie mooi; koud in die oggend en
aand soos wat dit mos maar in die winter moet wees, maar deur die dag was dit lekker warm.
Gerhard Momberg het Donderdagaand boekevat gedoen. Teen Vrydag was ons 30 karavane
waarvan 4 gaste was. Daar is krieket gespeel deur oud en jonk, nogal iets wat jy deesdae min-
sien. Seuns en meisies speel saam. Nelia Snyman het Vrydagaand die boekevat gedoen.

Saterdag om 12uur is daar poeding verkoop wat ‘n baie goeie fondsinsameling was vir ons 40
jaar vieringe wat om die draai is in Augustus 2016. Weereens baie dankie aan elke Sawanant
wat bygedra het tot die verkope. Ons wil dit weer terug ploeg en vir julle as lede deel maak
van alle fondse wat inkom. Die woorde “ek kan nie” of “ek wil nie” mag na mening nie deur ‘n
Sawanant gebruik word nie. Hy kan, want hy het die potensiaal om iets te doen as iemand
hom vra om iets te doen. As hy nie wil nie hou hy hom myns insiens nie by Sawa se erekode
nie. Susan Smith het Saterdagaand boekevat gedoen.

Sondag het Ds Rudi van Tonder vir ons ‘n pragtige boodskap gebring in die saal. Dankie aan
Natasja, Ds. Rudi se vrou, wat vir ons n pragtige lied gesing het. Dit was dan ook Vadersag en
elke papa het ‘n karavaan sleutelhouertjjie gekry. Johan Steynberg het plaatjies oorhandig.

Mense soek liefde en aanvaarding en as
hulle dit in n organisasie soos Sawa kry, sal hulle nie eers daarvan
droom om as lede te bedank nie. Ons moet nie ons lede aan
hulself oorlaat nie. Betrek hulle, gee erkenning en laat hulle
belangrik voel. . Z

Die Sondag was n baie lieflike = Se'g
sonnige dag en van die lede het
nog gebly om te braai en
Vadersdag te geniet.

Veilig sleep tot volgende keer. Groete, Liana Labuschagne.

